ТЭМА:  “СКАРЫНА, СКАРЫНЕ, СКАРЫНАМ”:
               ПРА СКЛАНЕННЕ НЕКАТОРЫХ  ПРОЗВІШЧАЎ
ДАТА:  25.11.2011          
МЭТА: 

 

Пашырыць веды пра асаблівасці скланення прозвішчаў, пазнаёміць вучняў са зменнымі і нязменнымі прозвішчамі;
удасканальваць уменне выкарыстоўваць правільныя формы назоўнікаў ва ўласных выказваннях, абагульніць і сістэматызаваць веды пра словазмяненне і правапіс канчаткаў назоўнікаў;

развіваць граматычны лад маўлення, творчыя здольнасці вучняў;

выхоўваць павагу да нацыянальнай спадчыны.

                                       ХОД  ЗАНЯТКАЎ:
 

1. АРГАНІЗАЦЫЙНЫ МОМАНТ.
Настаўнік канцэнтруе ўвагу вучняў для гатоўнасці да навучальнай дзейнасці. 

2. АКТУАЛІЗАЦЫЯ ВЕДАЎ.

а) Работа па картках.

Дапішыце канчаткі назоўнікаў. З трыма словазлучэннямі складзіце сказы.

З мастаком Шышкін..; адпачываць пад горадам Петрыкав..; п’есы, напісаныя Бетховен..;  гутарыць з Рыгорам Барадулін..; сустрэцца пад Лоев..; з рэжысёрам Турав..; прыпынак пад Магілёв..; пасёлак пад Турав..; створанае Канстанцінам Тарасав..; адпачываць пад Рагачов..; шахты пад Старобін..; напісанае Шамякін..; азёры пад Браслав..; пазнаёміцца з Барадзін.. Стасем; вёска пад Крычав..; захапляцца горадам Кракав.. .

б) На маніторы камп’ютара запісаны словазлучэнні.

    Вучням прапаноўваецца  замяніць іх адным назоўнікам.

Сухі вецер – сухавей;
новая будоўля – новабудоўля;

вазіць ваду – вадавоз;

Чорнае мора – чарнаморка;

дзве мовы – двухмоўе;

ведаць мову – мовавед;

чорная зямла – чарназем’е;

веласіпедны крос – велакрос;

самастойная адукацыя – самаадукацыя; 

лес і стэп – лесастэп;

авіяцыйная база – авіябаза.   

в) Стол даведак.
Перш чым скланяць прозвішчы, вызначце, ці маюць яны адпаведныя агульныя назоўнікі жаночага роду: Вярба Вера, Сёмуха Даша. Затым вызначце тып асновы і пастаўце націск. Жаночыя прозвішчы, утвораныя ад назваў прадметаў, якія заканчваюцца на ненаціскныя –га, -ка, -ха скланяюцца, як назоўнікі першага скланення (Скруха, Піка, Кніга), ( Д.-М. (пры) Скрусе Веры, Т. Скрухай Верай), а мужчынскія, як рознаскланяльныя ( Д.-М. (пры) Скруху Андрэю, Т. Скрухам Андрэем). Жаночыя і мужчынскія прозвішчы, што суадносяцца з назоўнікамі жаночага роду першага скланення, акрамя назоўнікаў на ненаціскныя –га, -ка, -ха (Хмара, Страха, Бяроза, Кропля), скланяюцца, як назоўнікі жаночага роду першага скланення з адпаведнай асновай (Д.М. Хмары, Страсе, Бярозе, Кроплі; Т. Хмарай, Страхой, Бярозай, Кропляй).
Мужчынскія прозвішчы на –а, -я, утвораныя не ад назваў прадметаў, скланяюцца, як назоўнікі мужчынскага роду з ненаціскнымі канчаткамі –а, -я ў залежнасці ад тыпу асновы (Д.М. (пры) Капіцу, Дамейку, Бядулю, Сачанку; Т. Капіцам, Дамейкам, Бядулем, Сачанкам).

3. Фізкультхвілінка.

4. Інфармацыйна-пошукавы этап.
а)      Работа па картках.

Пастаўце імёны і прозвішчы ў неабходную форму. 

Паэмы (Ніл Гілевіч), прафесіяналізм (Ігар Лучанок), малюнкі (Еўдакія Лось), вершы (Яўгенія Янішчыц), апавяданні (Алена Васілевіч), казкі (Шарль Перо), музыка (Джузэпэ Вердзі), музычныя творы (Віктар Войцік), вершы (Алеся Гайдук), палотны (Язэп Драздовіч), сустрэцца з (Ганна Серада), суразмоўнічаць з (Казімір Камейша), сядзець побач з (Антось Дарога), размаўляць з (Алег Калюга), песні (Эдуард Ханок).

б) Спроба пяра.
     Падрыхтаваць невялікае апавяданне “Я, маё імя і прозвішча”.

5.  Кантрольна – рэфлексіўны этап..

а)      Работа з табліцай.

  Вызначце, да якога тыпу скланення адносяцца назоўнікі.     
	краіна
	І
	племя
	Р


	шахматы
	-
	суддзя
	Р

	трон
	ІІ
	кветка
	І

	надпіс
	ІІ
	мужчына
	Р

	каваль
	ІІ
	Усяслаў
	ІІ


     б)  Работа з табліцай.

  Запішыце назоўнікі ў форме роднага і меснага склону адзіночнага ліку.     

	
	Родны склон 
	Месны склон

	каваль
	каваля
	Аб кавалю

	трон
	трона
	На троне

	кветка
	кветкі
	На кветцы

	майстар
	майстра
	Аб майстру

	падарунак
	падарунка
	Аб падарунку

	палац
	палаца
	У палацы


     в)  Рэфлексія.

 - З якім настроем ты адыходзіш з заняткаў?

 - Ці дапамаглі табе сённяшнія заняткі здабыць веды па дадзенай тэме?

 - Хто дапамог табе здабыць веды па тэме?

ТЭМА:  ГРАМАТЫКА З МАТЭМАТЫКАЙ, 

              ЦІ СКЛАНЯЕМ КОЛЬКАСНЫЯ ЛІЧЭБНІКІ
ДАТА:  03.02.2012          
МЭТА: 

 

Садзейнічаць засваенню правіл змянення, ужывання і правапісу лічэбнікаў, што абазначаюць цэлыя лікі;
выпрацоўваць уменне правільна скланяць простыя, складаныя і састаўныя лічэбнікі, спалучаць іх з назоўнікамі, захоўваючы арфаэпічныя, арфаграфічныя і сінтаксічныя нормы беларускай мовы;

садзейнічаць замацаванню паняцця пра зборныя лічэбнікі, іх значэнне, марфалагічныя прыметы, асаблівасці скланення;

дапамагчы асэнсаваць значэнні і структуру дробавых лічэбнікаў  у беларускай мове, асаблівасці іх змянення і ўжывання ў маўленні, вучыць правільна ўтвараць формы дробавых лічэбнікаў;

фарміраваць арфаграфічную пісьменнасць, навыкі літаратурнага вымаўлення і дакладнага словаўжывання, выхоўваць пачуццё гонару за родную зямлю.

                                       ХОД  ЗАНЯТКАЎ:
 

1. АРГАНІЗАЦЫЙНЫ МОМАНТ.
Настаўнік канцэнтруе ўвагу вучняў для гатоўнасці да навучальнай дзейнасці, паведамляе тэму і мэты заняткаў. 

2. АКТУАЛІЗАЦЫЯ ВЕДАЎ.

а) Работа па картках.

Запішыце, замяняючы лікі словамі. Абазначце канчаткі лічэбнікаў.
Да 15 дадаць 8 – будзе …                  Ад 15 адняць 9 – будзе …
Да 9 дадаць  37 – будзе …                 Ад 30 адняць 18 – будзе …
Да 67 дадаць 3 – будзе …                  6 памножыць на 5 – будзе …
Да 82 дадаць 4 – будзе …                  8 памнодыць на 7 – будзе …
б) Спроба пяра (манітор).
Вас папрасілі набыць падарункі да спартыўнага свята на суму 157 000 рублёў. Напішыце распіску паводле прапанаванага ўзору, памятаючы, што па правілах у дакументах лікі пішуцца словамі.
Распіска
Мною, Кавалеўскім Раманам, вучнем 6”Б” класа, атрымана ў бібліятэцы 114 кніг, 32 часопісы і 28 газет для тэматычнай выставы гуртка "Жывое слова”.
   20 снежня 2011 г.                                                           Подпіс

в) Стол даведак  (картка).
            Меры даўжыні
          1 сажань = 3 аршыны = 7 футаў = 2, 13 м

          1 аршын = 16 вяршкоў = 0, 71 м

          Меры вагі

          1 пуд = 40 фунтаў = 16, 4 кг

          1 залатнік = 4, 3 кг

Вучням прапаноўваецца прачытаць даведку з захаваннем усіх арфаэпічных і сінтаксічных норм.
3. Фізкультхвілінка.

4. Інфармацыйна-пошукавы этап.

а)      Работа па картках.


Прачытайце тэкст. Запішыце лікі словамі. З лічэбнікам дзвесце

Пабудуйце сказ, які б адпавядаў тэматыцы тэксту. 

  Слова юбілей – лацінскае. Гэтым словам называлі прамежак часу ў 50 гадоў.

Цяпер юбілеем называюць круглую дату, гадавіну, кратную пяці. Характэрным для слова юбілей з’яўляецца тое, што яно спалучаецца з праыметнікам гадовы: 800-гадовы юбілей горада, 50-гадовы юбілей маці, 100-гадовы юбілей майго дзядулі.
б) Спроба пяра.

     Запішыце лікі словамі. З двума спалучэннямі складзіце сказы.
3                            3                2                      4               5
− (тэрыторыя),  2 – (літр),  1 – (кілаграм),  − (зала),  − (тона).
6                            8                3                      5               7
5.  Кантрольна – рэфлексіўны этап.
а)      Скорагаворка (манітор).
  Прачытайце загадку - скорагаворку. Адгадку запішыце і праскланяйце.    

   Сем сямярэй, сямёра свіней, свінка, свінчын брат і сямёра парасят. Колькі будзе?
	склон
	лічэбнік



	Н
	Шэсцьдзясят  пяць

	Р
	Шасцідзесяці  пяці

	Д
	Шасцідзесяці пяці

	В
	Шэсцьдзясят  пяць

	Т
	Шасцюдзесяццю  пяццю

	М
	(аб)  шасцідзесяці пяці


     б)  Прачытайце тэкст, замяняючы лікі словамі:   (картка)
Крымінальная хроніка

   Грамадзянка Мухіна знайшла кашалёк з 47 060 рублямі. На гэтыя грошы яна набыла самавар коштам 34 320 рублёў, а таксама чай, цукар і кандытарскія вырабы на суму больш за 14 240 рублёў. Да знойдзеных грошай ёй давялося дадаць уласных 1,5 тысячы рублёў. 14 гасцям, якія сабраліся ў Мухінай, было прапанавана шыкоўнае частаванне.На 27 мінуце свята на гаспадыню напаў нехта Павукоў, але госці, захопленыя ежай, не звярнулі на гэта ніякай увагі. Выратаваў Мухіну оперупаўнаважаны Камароў (гэта была яго 65 аперацыя). Не пашкодзіла б Мухінай задумацца, што несумленна набытыя грошы шчасця не прыносяць! 
     в)  Рэфлексія.

 - З якім настроем ты адыходзіш з заняткаў?

 - Ці дапамаглі табе сённяшнія заняткі здабыць веды па дадзенай тэме?

 - Хто дапамог табе здабыць веды па тэме?

 
